
Annotatsiya: Bugungi kunda maktablarda “Fizika” o’quv fanidan innovatsion 

texnologiyalarni qo’llash asosida ishlab chiqilib, ta’lim tехnologiyalarining har biri 

o’zida o’quv mashg’ulotini o’tkazish shart-sharoiti to’g’risida aхborot matеriallari, 

pеdagogik maqsad, vazifa va ko’zlangan natijalar, o’quv mashg’ulotining rеjasi, 

o’qitishning usul va vositalari mujassamlashtirilgan. Ushbu maqolada Mexanika va 

Molekulyar fizika bo’limlarida uchraydigan ba’zi qiyin mavzularni o’quvchilarga oson 

tushuntirish uchun qo’llaniladigan “JIGSAW READING” va “VIRTUAL HAQIQAT” 

innovatsion usullaridan foydalanish maqsaga muvofiq ekanligi keltirilgan. 

Kalit so’zlar: Innovatsion usullar, innovatsion texnologiyalar, kompyuter 

texnologiyalari, jigsaw reading, virtual haqiqat. 

 

Yoshlarga ta’lim va tarbiya berishning murakkab vazifalarini hal etish 

o’qituvchilarning g’oyaviy e’tiqodiga, kasb mahoratiga, iste’dodi va madaniyatiga, 

hozirgi zamon pedagogik va innovatsion texnologiyalarni qo’llash, o’quvchilarni 

o’zaro faollikka olib kelishiga bog’liqdir. 

Hozirgi zamon darsiga qo’yiladigan eng muhim talab pedagogik va innovatsion 

texnologiyalarni dars jarayoniga olib kirib, har bir darsdagi mavzuni ilmiy asoslash, 

o’quvchilar imkoniyatlarini hisobga olgan holda material hajmini belgilash hamda 

uning murakkabligini aniqlash; avvalgi o’rganilgan materiallar bilan bog’lash; 

o’quvchilarga beriladigan topshiriqlar va ularning mustaqil ishlari tizimini aniqlash; 

darsning moddiy-texnik jihozini belgilash va ko’shimcha ko’rgazmali qurollar bilan 

boyitish; qo’shimcha axborot vositalaridan (komp’yuter) foydalanish va darsda 

muammoli vaziyatni vujudga keltirishdan iboratdir. 

Hozirgi kunda jahon tajribasidan ko’rininib turibdiki, ta’lim jarayoniga 

o’qitishning yangi, zamonaviy usul-vositalari kirib kelmoqda va samarali 

foydalanilmoqda. Pedagogik va innovatsion texnologiyalarini ishlab chiqish asosida 

aynan shu talablar yotadi. 

Ushbu maqolada pedagogik va innovatsion texnologiyalarining jamiyat 

taraqqiyotidagi, zamonaviy pedagogik va innovatsion – o’rta maxsus va kasb-hunar 

ta’limi tizimidagi o’rni va o’quv jarayonidagi ahamiyati keng tahlil qilingan, 

maktablarda fizikani o’qitishda pedagogik va innovatsion texnologiyalardan 

foydalanishning ahamiyati, fizika darslarida tarmoq imkoniyatlaridan foydalanilishi 

atroflicha tahlil qilindi, shuningdek, dars jarayonida axborot-kommunikatsion 

texnologiyalardan foydalanishning namunalari keltirildi: 

1. Zamonaviy axborot vositalari pedagogik va innovatsion  texnologiyalarining 

ajralmas qismi bo’lib, ta’limning va umuman hayotimizning bir bo’lagiga aylangan; 

2. Hozirgi kunda har bir o’qituvchining ish faoliyatida doimiy ravishda 

pedagogik va innovatsion texnologiyalaridan foydalanish ehtiyoji mavjud; 

3. Pedagogik va innovatsion texnologiyalari o’quvchilarni rag’batlantiradi va 

qiziqishini oshiradi. U o’quvchilarni kelajakdagi faoliyatiga tayyorlashga ko’mak 

beradi. Hozirgi zamonda mehnat faoliyati o’quvchilar qoniqish bilan ishlatayotgan 

komp’yuterlar, texnologiyalar, dasturlar va qurilmalar yordamida boshqariladi. 

Innovatsion hamda axborot – kommunikatsion texnologiyalar XXI asrning ta’lim 

berish vositasidir; 

4. Pedagogik va innovatsion texnologiyalar o’rganish va o’qitishning yangi 

imkoniyatlarini ochib beradi. Bu texnologiyalar o’qituvchilarning kasbiy o’sishi uchun 

ularga o’z fanlari bo’yicha o’qitishning yangi usullarini kiritishga, yangi 

yondashuvlarni qo’llashga, g’oyalarni ro’yobga chiqarish va yangi ko’nikmalarni 

rivojlantirishga imkoniyat yaratadi.  

5. Pedagogik va innovatsion texnologiyalar o’qituvchining o’z imkoniyatlaridan 

oqilona foydalanishga zamin yaratadi. Bu texnologiyalar o’quv jarayonini oqilona 

boshqarish va nazorat qilish orqali vaqtni va mablag’ni tejaydi, darslarga tayyorgarlik 

jarayonini qisqartiradi va o’qish jarayonini o’quvchilar uchun qiziqarli hamda 

ko’ngilochar qiladi. Ta’limda informatsion hamda pedagogik texnologiyalarni 

qo’llaganda talaba eshitish, ko’rish, ko’rganlari asosida mustaqil fikrlash imkoniyatiga 

ega bo’ladilar. 

Mamlakatimizda fizika o’qitishda zamonaviy axborot texnologiyalaridan 

foydalangan holda darslarni tashkillashtirish uchun ma’lum bir shart-sharoitlar 

mavjud.  

Hozirgi kunda ta’lim jarayonida mikroguruhlarda shug’ullanish ijobiy natija 

bermoqda. Mikroguruhlar ikki xil yo’l bilan tuziladi.  

Birinchi holatda to’rt, besh kishidan iborat bo’lgan doimiy guruhlar. Unda 

o’quvchilar darsda, darsdan tashqarida, oraliq va yakuniy nazoratlarga birga 

tayyorgarlik ko’radilar.  

Ikkinchi holatda mikroguruh ayrim darsning, mavzuning mazmuni, o’tkazilish 

tartibiga mos holda muvaqqat tarzda tuziladi. Bunda aynan bir vazifa bajarilishi, o’yin 

va treninglar o’tkazilishi mo’ljallanadi.  

Bu usul o’quvchilarning har qanday sharoitda va  har xil jamoalarda erkin 

muloqatga kirishishi, faolligining yanada ortishini ta’minlashda afzal hisoblanadi. 

Mikroguruh ichida va mikroguruhlar orasida ijobiy ma’nodagi  raqobatni to’g’ri tashkil 

etish ahamiyatlidir. Ta’lim jarayonida pedagogik texnologiyalardan foydalanganda 

ta’lim usullarini tanlash va samarali qo’llash alohida ahamiyatga ega ekanligi 

aniqlandi. 

 “Jingsaw reading” metodi talabalarning o’qish , muloqot qilish xulosa chiqarish 

kabi qobiliyatlarini rivojlantirish uchun ishlatladi. Jamoa bilan ishlash malasini 

rivojlantiradi.  U quyidagicha amalga oshiriladi.  

Talabalar ikki yoki bir nechta guruhlarga bo’linadi. Birinchi guruhga mavzuning 

birinchi qismi, ikkinchi guruhga mavzuning ikkinchi qismi va shu tartibda mavzusing 

asosiy qismlari bo’lib bo’lib beriladi. Talabalar o’zlariga berilgan mavzuning qismini 

o’qib  yaxshilab eslab qolishlari kerak bo’ladi. So’ng har bir talabaga narigi guruhdan 

juftliklar  tanlanadi. Har bir juftlik guruhlarga o’qigan mavzuning berilgan qismini 

so’zlab beradi. Ish yakunida har bir  jamoada to’liq mavzu bayoni paydo bo’ladi. 

O’quvchilar mavzunini eslab qolishlari uchun ayrim qaydlarni  amalga oshirishlari 

mumkin. O’yin so’ngida mavzuni mustahkamlash uchun savol-javob  qo’llash ham 

mumkin. Mavzu ustida ishlashning bu turini boshacha ko’rinishda ham tashkil qilish  

mumkin. Birinchi guruh talabalariga matn undagi so’z yoki jumlalar o’chirilgan xolda 

beriladi.  Ikkinchi guruh a'zolariga butunlay boshqa so’z va jumlalar o’chirilgan xolda 

beriladi. Har bir  guruh a'zolari savol berish yo’li bilan o’z matnini to’ldirib olishi kerak 

. Bundan tashqari, Virtual haqiqat texnologiyasi bilan sinf ichida butunlay yangi 

dunyoga kirish imkoniyatiga ega bo'lamiz. Tabiiyki har bir o'quvchi 3D kinoteatrida 

o'tirish yoki veb o'yinlarni o'ynashga qiziqadi. Shuning uchun darslarimizda oddiy 

doska, bo'r yoki turli rasmlar kabi narsalarni tekis ekranda ko'rish o'rniga zamonaviy 

texnologiya yordamida  mavzusini '' haqiqiy'' narsalar bilan muloqot qilish orqali 

o'rganishlari mumkin. Endi sinfimiz  bir necha soniya ichida molekular olamiga kirishi, 

molekularning o'lchamlarini, ularning harakatlarini o'z ko'zi bilan ko’rishi mumkin 

yoki Somon  yo'lini o'rganish uchun koinotga chiqishi yoki yer tubiga bir necha 

kilometr ichkariga kirib u yerdagi jarayonlar haqida malumot olishi mumkin. 

      Darsda virtual texnologiyadan foydalanish qimmatga tushishi mumkin ammo 

darsni “portlashga” aylantirishi , barcha talabalarni hayratga solishi va darsni maksimal 

darajada tushunarli bo'lishi kabi natijani berishi uchun bu narx arziydi. 

